
(Inatsisartunut ilaasortaq Aqqaluaq B Egede, Inuit Ataqatigiit) 

 

Naalakkersuisut nunatsinni eqqumiitsuliortut atorsinnaasaannik eqqumiitsuliortut suliffiannik 

pilersitsisinnaanermi pitsaaqutinik pitsaanngequtinillu imaqartumik suliniummut pilersaarummik 

suliaqaqqullugit. Suliniummullu pilersaarut kingusinnerpaamik UPA2020-mi Inatsisartunut 

agguaanneqassasoq, pilersitsinermik ingerlatsinermilu aningaasaqarnermut allanullu tunngasunik 

misissueqqissaarnermik imaqassalluni. Tamatuma saniatigut Naalakkersuisut eqqumiitsulioriaatsit sorliit 

sullivimmut taamaattumut periarfissaqarnermik iluaquteqassanerat pillugit kaammattuuteqarnissapput.  

(Inatsisartunut ilaasortaq Tillie Martinussen, Suleqatigiissitsisut) 

 

 

Siunnersuut tusarneraluarpoq taannaagunanngilarli eqqumiitsuliortut pisariaqartitaat massakkut.  

Immaqa pisariaqartinneqarsinnaaqqooqaat kulturip illui akuutitsinerusut aamma eqqumiitsuliornermut 

aningaasassarsiornerusarnissaq aamma kommunit sannavinnut immikkuullarissunut il.il. tapiisartut.  

Taamatut naatsumik oqaaseqarluta Naalakkersuisut pingaarnertut tunngavilersuutaat isumaqatigaagut 

tamannalu tunngavigalugu inassutigalugu siunnersuut taamatut isikkoqarallartillugu itigartinneqassasoq 

ammaffigaluguli ataatsimiititalimut ingerlateqqinneqarsinnaanissaa.  

Qujanaq oqaaseqarsinnaagama.  

 

 

 


